भारत सरकार
वित्त मंत्रालय
वित्तीय सेवाएं विभाग
राज्य सभा
अतारांकित प्रश्‍न संख्‍या 1358
(जिसका उत्तर 14 मार्च, 2017/23 फाल्गुन, 1938 (शक) को दिया जाना है)
ऋण को धोखाधड़ी से प्राप्त किया गया ऋण घोषित करने के मानदंड
1358.
श्री विष्णु चरण दासः
क्या वित्त मंत्री क्रमशः दिनांक 7 फरवरी, 2017 एवं 29 नवम्बर, 2016 तथा 6 अगस्त, 2013 को राज्य सभा में अतारांकित प्रश्न 573, 1519 और 212 के दिए गए उत्तर को देखेंगे और यह बताने की कृपा करेंगे किः
(क)
भारतीय स्टेट बैंक द्वारा किसी ऋण को धोखे से प्राप्त किया गया ऋण घोषित करने के लिए निर्धारित मानदंडों का ब्यौरा क्या है;

(ख)
उन विशिष्ट मामलों का ब्यौरा क्या है, जिनमें वर्ष 2008 और 2013 में केसीसी के अन्तर्गत धोखाधड़ी से ऋण प्राप्त किए गए और जो मानदंडों को पूरा नहीं करते और जिनमें एफआईआर संख्या 486/2013 दर्ज की गई थी;

(ग)
क्या सरकार को वर्ष 2013 की आपराधिक अपील संख्या 1580 में माननीय उच्चतम न्यायालय द्वारा दिए गए विशिष्ट आदेश की जानकारी है, जिसमें कहा गया है कि ऋणों की वसूली हो जाना धोखेबाजी से माफी प्रदान नहीं करता है और यह समानान्तर तौर पर दंडनीय अपराध है; और
(घ)
यदि हां, तो सरकार माननीय उच्चतम न्यायालय के दिशा-निर्देशों को ध्यान में रखते हुए संदर्भित ऋणों को धोखेबाजी से प्राप्त किए गए ऋण घोषित न करने वाले अधिकारियों के विरुद्ध क्या कार्रवाई करने का विचार रखती है?
उत्तर
वित्त मंत्रालय में राज्य मंत्री (श्री संतोष कुमार गंगवार)
(क) से (घ): भारतीय स्टेट बैंक (एसबीआई) ने सूचित किया है कि किसी ऋण खाते को धोखाधड़ी के रूप में घोषित किया जा सकता है यदि (i) दुर्व्यवहार और आपराधिक विश्वास भंग किया गया हो (ii) जाली साधनों, खाता बहियों के हेरफेर अथवा फर्जी खातों और सम्पत्ति के रूपान्तरण के जरिए धोखाधड़ीपूर्ण नकदी आहरण किया गया हो (iii) अनधिकृत ऋण सुविधाओं को पुरस्कार के लिए या गैर-कानूनी परितोषण इत्यादि के लिए दिया गया हो। एसबीआई ने वर्ष 2000 और वर्ष 2008 में संवितरित ऋण खातों के वर्गीकरण के लिए आवश्यक उपर्युक्त पांच मानदंडों में किसी एक या अधिक मानदंड को नहीं देखा है। वर्ष 2013 में कोई केसीसी ऋण नहीं दिया गया था। इटावा ग्रामीण बैंक से इन उधारकर्ताओं के द्वारा उसी संपत्ति पर लिए गए ऋण के बारे में चितबड़ागांव शाखा को पता चलने के बाद उधारकर्ताओं के विरुद्ध प्रथम सूचना रिपोर्ट दर्ज की गई है।
*****
